
Urreor	er	a	Blai

A	chedam	ng	mekerang?



Ng	meruul	a	blai.





Ng	mengaus	a	bub.



Ngar	er	a	chei.



Ng	ngara	a	lmuut	el	bebil?

A	chedam	a	dirrek	el	.	.	.



Ka	kuk	domes	er	a	chedil.



Ng	mekerang?

Ng	mengaus	a	saulo.

Ng	ngar	er	a	mesai.



A	chedil	a	dirrek	el	.	.	.



A	chedil	a	dirrek	el	.	.	.



A	rengalek	te	kuk	mekerang?



A	Ben	a	mengol	a	idungel.



A	Len	a	Meriik.



A	Mona	a	mellib	a	belatong.

A	Ben	a	omeka	a	malk.



A	Ann	a	melemad.









A	chedam	me	a	chedil	a	kmo;



"Momkokl	el	mekiis	a	ltutau.	Molecholb	el	mo	ungil."



"Momengur	el	mo	medinges."



"Moubail	a	selilek	el	bail."



"Ben,	alii	a	Len	a	mo	el	metemall,"	a	chedam	a	omeklatk.



"Mona,	ke	mo	kedung,"	a	chedil	a	kmung.



"Chedil,	Chedil,"	a	Len	a	omekedong.



"A	Mona	a	meringel	a	btelul."



"Bom	kerekikl	me	lak	metemall."



"Moubaiong	a	le	ngar	er	ngii	a	chull."	A	chedam	a	melekoi.

A	kedung	el	ngalek	ng	mekerang?

Ng	Blil	A	Ngarang?





Te	orreched	el	omengur.	A	Len	a	mla	metekeel.



A	Ben	a	mla	kudmeklii.



"Mona,	morechedemiu,"	a	chedil	a	omekedong.

Te	merola	el	ongalek.



Tirka	te	locha	merael	el	mor?



A	Ben	a	menguiu.	A	Len	me	a	Mona	a	orrenges.



A	rebek	el	chad	a	meluluuch.	Ng	di	a	Len	a	ouskool.



"Len,	kele	mluut	el	ua	isei,"	a	chedam	a	mellach.



"Ben,	moluluuch,"	a	chedil	a	kmung.

KLEBELAU





Okul	a	chebechiil



A	sechal	a	mo	tmuu	er	a	blil	a	redil.



A	remekedung	a	omak	er	a	chebechiil.

A	rechedal	a	sechal	a	omelecha	a	bus.



E	a	rechedal	a	redil	a	meruul	a	ngader.



Omesiungel	a	kldiull	me	a	cheroll.

Ng	mo	mekabs	a	olbingelel	a	dioll	el	omebael.



A	dioll	a	mo	remei	er	a	blil.



Ng	di	menga	a	chelleoch	el	kall.

E	mo	er	ngii	a	buu	el	diil.



A	uriul	er	a	cheroll	e	ng	mo	er	ngii	a	omesurech.



E	mo	er	ngii	a	omengat.

A	mlechell	a	mo	obesiich	e	mo	tuobed.

A	rechedal	a	sechal	a	mo	omes	er	a	mlechell.



Te	olab	a	berul	a	ngalek.

A	mlechell	me	a	ngalek	a	di	kiei.

A	mlechell	a	lmuut	el	mo	er	a	blil	a	bechill.

Ng	mla	mo	mesisiich	a	bedengel.



Me	a	ngalek	me	nga	mla	mo	mesisiich.

Omengedmeklel	a	kemeldiil.



A	rechedal	a	mlad	el	chad	a	mengemeldiil.

A	reta	er	a	bedengel	me	a	resechelil	a	mlad	a	lmangel.



E	a	redi	chedal	a	mesiou	er	a	kemeldiil.

A	uriul	er	a	kemeldiil	e	ng	mo	er	ngii	a	sis.

E	a	omengades	a	okiuellel	a	sis.



Orekiolel	e	ng	mo	er	ngii	a	cheldecheduch.





Ng	tansiobi	er	a	Mona.

A	Ben	a	merous	a	babier.

A	chedam	a	mo	er	a	ked.

A	chedil	a	kuk	mo	er	a	mesei.



A	Mona	me	a	Len	a	mengedmokl	er	a	blai.

A	resechelil	a	Mona	a	mermang.



Te	di	chemur	a	beresengt.



Tia	ng	kuk	ngarang?

A	rebek	el	chad	a	ko	er	a	di	belsiochel.

Ng	sueleb	er	a	klebesei.

A	rebek	el	chad	a	katotaod.



Te	merael	el	mo	er	a	ikelesia.

Ng	mocha	er	ngii	a	omerous	el	beresengt.



Ng	ngara	dirrek	el	ngar	er	ngii	a	lekurismas?

A	omengosm	el	beached	a	ngar	er	ngii	me	a	rebek	el	chad	a	di	mla
mekar.

Te	meliud	er	a	rak.

Ng	kmal	dmeu	a	rengul	a	Len.



Ng	oldiu	e	melechotech	er	a	beached.

A	chedil	a	di	kesbenga	er	a	medal	a	ngau.



Ng	orreched	el	meruul	a	kall.

A	Mona	a	olengeseu.



A	rebek	el	chad	a	ko	er	a	kmal	songerengerang.

Te	melungl	a	bul	a	ungil	el	kall.



Ng	mocha	er	ngii	a	blengur.



A	sechelil	a	Len	a	mermang.

Ng	me	ouomedeto.

A	Ben	me	a	Len	me	a	Mona	a	mocha	milil.

A	Mona	a	teloi	er	a	resechelil	el	milil.

Te	Omir.

A	Ben	a	oubarebor	e	a	Len	a	oukaiseng.

